
BOSHLANG‘ICH SINF 
O‘QUVCHILARINING 

KOMPETENSIYALARINI 
SHAKLLANTIRISH VA 

RIVOJLANTIRISHDA 
O‘QITISHNING TASHKILIY-

PEDAGOGIK SHARTLARI
Rahmonova Zulayho Abdumalikovna

Termiz iqtisodiyot va servis universiteti 2kurs magistri

Buzrukov T. O.
Termiz iqtisodiyot va servis universiteti

Tabiiy fanlar kafedrasi dots, v.b pedagogika fanlari bo‘yicha
falsafa doktori (PhD)

Annotatsiya: Maqolada xalq ta’limi tizimining boshlang‘ich sinf o‘quvchilarida tabiiy fanlarni o‘qitishda kompetensiyalarni 
shakllantirish va rivojlantirishga qaratilgan tashkiliypedagogik shartlar hamda ilmfan va ta’lim sohasi olimlarining nazari
yalari haqida fikr yuritilgan.

Kalit so‘zlar: Montessori o‘qitishda, Bruner ta’limda, Howard Gardnerning ko‘p intellekt nazariyasi, innovatsion ta’lim 
metodlari, akvarium, terrarium.
Abstract: The organizational and pedagogical conditions aimed at the formation and development of competencies in 
teaching natural sciences to primary school students in the public education system are based on the theories of scien
tists in the field of science and education.

Key words: communicative skills, visual, gamification, selfassessment, differential approach, interactive.
Аннотация: Организационнопедагогические условия, направленные на формирование и развитие компетенций 
в обучении учащихся начальных классов естественнонаучным дисциплинам в системе народного образования, 
базируются на теориях учёных в области науки и образования.

Ключевые слова: Montessori in teaching, Bruner in education, Howard Gardner’s theory of multiple intelligences, 
innovative teaching methods, aquarium, terrarium.

KIRISH
Zamonaviy ta’lim tizimining ustuvor yo‘nalishlaridan biri – boshlang‘ich sinf o‘quvchilarining kompeten

siyalarini shakllantirish va har tomonlama rivojlantirishdan iborat. Bu bosqichda o‘quvchilarda nafaqat bilim, 
ko‘nikma va malakalar, balki mustaqil fikrlash, muammoni hal qilish, kommunikativ va axborotli savodxonlik 
kabi amaliy kompetensiyalarni rivojlantirish muhim sanaladi. Shu ma’noda, o‘qitish jarayonining tashkiliypeda
gogik shartlarini puxta yo‘lga qo‘yish – kompetensiyaviy yondashuvga asoslangan ta’lim samaradorligini ta’min
laydi. Mazkur maqolada aynan boshlang‘ich sinf o‘quvchilarida zamonaviy kompetensiyalarni shakllantirishga 
xizmat qiluvchi pedagogik sharoitlar va ularni tashkil etish mexanizmlari ilmiy asosda yoritiladi.

MAVZUGA OID ADABIYOTLAR SHARHI
Xalq ta’limi tizimining boshlang‘ich sinf o‘quvchilarida tabiiy fanlarni o‘qitishda kompetensiyalarni shakl

lantirish va rivojlantirishga qaratilgan tashkiliypedagogik shartlar ilmfan va ta’lim sohasi olimlarining nazari
yalariga asoslanadi. Ularning fikrlarini asrlar davomida ta’limning turli bosqichlari va metodologik yondoshuv
lariga qo‘llash mumkin. Quyida ba’zi mashhur olimlarning fikrlari keltiriladi, ularning ta’limga bo‘lgan qarashlari 
va ilmiy faoliyatlari tabiiy fanlarni o‘qitishda qanday qo‘llanilishini ko‘rsatadi. [1]

John Dewey ta’limda amaliy yondashuvni qo‘llabquvvatlagan. U “ta’lim – bu hayotning o‘zi” degan fikrni 
ilgari surgan. Deweyning pragmatizmiga ko‘ra, o‘quvchilar faqat nazariy bilimlarga ega bo‘lishlari emas, balki 
o‘rganilgan bilimlarni hayotda qo‘llashlari kerak. U o‘qitishda tajribaga asoslangan, amaliy faoliyatlarga tayan
adigan metodlarni ilgari surgan. Deweyning fikriga ko‘ra, tabiiy fanlar o‘quvchilarga faqat nazariy bilimlarni emas, 
balki ular bilan tajriba o‘tkazish va kuzatishlarga asoslangan faoliyatlarni ham o‘rgatishi lozim. Lev Vygotsky 
o‘zining “so‘z orqali o‘rganish” va “yaqin rivojlanish zonasi” tushunchalari bilan mashhur. U ta’limni o‘quv
chilarning ijtimoiy muhit va o‘zaro aloqalar orqali rivojlanishini ta’minlashga yo‘naltirgan. Vygotsky, shu ningdek, 
o‘quvchilarga bilimlarni faqat o‘zlashtirish emas, balki ular o‘rtasida fikr almashish orqali rivojlantirish zarurligini 
ta’kidlagan. Vygotsky nazariyasiga ko‘ra, guruhda ishlash va o‘quvchilarning birbiriga ta’lim berishlari bilimlarni 
chuqurroq o‘zlashtirishlariga yordam beradi. Tabiiy fanlarni o‘qitishda o‘quvchilarni guruhda ishlashga undash, 
ilmiy g‘oyalar va tajribalarni birbiriga taqdim etish orqali bilimlarni mustahkamlash mumkin. [2]

Jean Piaget ta’limni o‘quvchining o‘z tajribalariga asoslangan rivojlanish jarayoni deb tushungan. Uning 
konstruktivizm nazariyasiga ko‘ra, o‘quvchilar bilimlarni passiv ravishda qabul qilmaydi, balki avvalgi bilimlariga 
asoslanib yangi bilimlarni shakllantiradilar. Bu nazariya o‘quvchilarning faol ishtirokini ta’minlashga va bilimlarni 
amaliyotda tatbiq etishga yordam beradi. Piagetning konstruktivizmi tabiiy fanlar darslarini o‘tkazishda o‘qu
vchilarning faol ishtirokini rag‘batlantirishni talab qiladi. O‘quvchilar avvalgi tajribalariga tayangan holda ilmiy 
kuzatishlar va eksperimentlar o‘tkazishlari, bu jarayonda yangi bilimlarni yaratishlari mumkin. [2]

Albert Bandura ijtimoiy o‘rganish nazariyasining asoschisi sifatida mashhur bo‘lib, o‘rganishning asosiy 
omili sifatida o‘quvchilar orasidagi ijtimoiy aloqalarni ta’kidlagan. Bandura ta’limda ko‘rsatuv va taqlid qilish
ning ahamiyatini muhim deb bilgan. Uning fikriga ko‘ra, o‘quvchilar boshqalar harakatlarini kuzatish, ularni 
taqlid qilish orqali o‘rganadilar. Shuningdek, Bandura o‘quvchilarni o‘zlarini boshqarish va o‘z muvaffaqiyatlarini 
boshqalar bilan taqqoslash orqali o‘rganishga undaydi. Tabiiy fanlar darslarida o‘quvchilarni tajriba va ilmiy 
masalalarni birgalikda yechish, o‘zaro ta’lim olishga jalb qilish muhimdir. [3]

Howard Gardnerning ko‘p intellekt nazariyasi o‘quvchilarning turli intellektual qobiliyatlarini hisobga olishni 
talab qiladi. Gardnerning fikricha, har bir o‘quvchining o‘ziga xos intellektual salohiyati bor va u turli yo‘nalish
larda rivojlanishi mumkin. Tabiiy fanlar bo‘yicha o‘qitishda o‘quvchilarning matematik, lingvistik, musiqiy, vizual, 
jismoniy va boshqa qobiliyatlarini hisobga olish zarur. Ularning rivojlanishini ta’minlash uchun tabiiy fanlarni 
o‘qitishda xilmaxil metodlar va yondoshuvlar qo‘llanilishi kerak.

TADQIQOT METODOLOGIYASI
Ta’lim resurslari va o‘quv materiallari: Tabiiy fanlarni o‘qitishda ta’lim resurslari va o‘quv materiallari muhim 

ahamiyatga ega. O‘quvchilarga taqdim etiladigan materiallar qiziqarli, zamonaviy va interaktiv bo‘lishi kerak. 
Multimedia vositalari, video materiallar, interaktiv platformalar o‘rganish jarayonini jonlantiradi va uning sama
radorligini oshiradi. Shuningdek, laboratoriya jihozlari va tajriba materiallari ta’lim sifatini yanada kuchayti
radi. O‘quvchilarga onlayn resurslar, ilmiy maqolalar va tadqiqotlardan foydalanish imkoniyatini yaratish ham 
muhimdir.

Tabiat bilan bevosita aloqa va tashriflar: Tabiiy fanlarni o‘qitishda o‘quvchilarni tabiat bilan bevosita tanish
tirish muhim. Tabiatdagi kuzatishlar, hayvonot va o‘simlik dunyosini o‘rganish, ochiq havoda darslar o‘tkazish 
ularning tabiatga bo‘lgan qiziqishini oshiradi. Ekskursiyalar va ekspeditsiyalar orqali o‘quvchilar ilmiy bilimlarni 
mustahkamlash imkoniyatiga ega bo‘ladilar. Bunday faoliyatlar ularni izlanishga undaydi va dunyoqarashlarini 
kengaytiradi. [3]

Tabiiy fanlarni o‘qitishda tashkiliypedagogik shartlarni yaratish o‘quvchilarda ilmiy tafakkurni shakllanti
rish, amaliy ko‘nikmalarni rivojlantirish va mustaqil izlanish qobiliyatini kuchaytirishga xizmat qiladi. Bu nafaqat 
ularning tabiiy fanlar bo‘yicha bilimlarini oshiradi, balki ilmiy izlanishlarga jalb etadi va keng dunyoqarashni 
shakllantiradi.

TAHLIL VA NATIJALAR
O‘quvchilarni tabiiy fanlar bo‘yicha kompetensiyalarini rivojlantirishda o‘qitishning tashkiliypedagogik 

shartlari o‘qituvchilarni zamonaviy pedagogik metodlar va texnologiyalardan foydalanishga undaydi. Bu, o‘z 
navbatida, o‘quvchilarning bilimlarini kengaytirish, ularning tafakkurini rivojlantirish va jahon ta’lim tizimiga 
mos keladigan kompetensiyalarni shakllantirishga imkon yaratadi. Ta’lim jarayonida innovatsion metodlar va 
texnologiyalarni qo‘llash o‘quvchilarni nafaqat bilim olishga, balki bu bilimlarni hayotga tatbiq qilishga ham 
o‘rgatadi. Zamonaviy ta’limda, masalan, STEM (Science, Technology, Engineering, and Mathematics) ta’limi 
o‘quvchilarga tabiiy fanlar, texnologiya, muhandislik va matematika sohalarini integratsiyalashgan holda 
o‘rgatishni maqsad qiladi. 

STEM ta’limi o‘quvchilarda ilmiy fikrlashni, ijodiy yondashuvni rivojlantirishga qaratilgan. Xorijiy ta’lim 
tizimlari turli metodologik yondashuvlar va pedagogik modellari bilan farq qiladi. Shuningdek, bu tizimlar o‘qu
vchilarning ilmiy xabardorligini shakllantirishda o‘ziga xos yondashuvlarni qo‘llaydi. Amerika Qo‘shma Shtatlari 
(AQSh) ta’lim tizimi ko‘p jihatdan ilmiy tafakkur, tanqidiy fikrlash va amaliy ishlarga asoslangan. O‘quvchi
larga zamonaviy ilmiy metodlar, masalalarni yechish va muammolarni hal qilish orqali bilimlarni o‘zlashtirishga 
ko‘maklashiladi. Proyektga asoslangan ta’lim (PBL)da o‘quvchilar turli ilmiy va ijtimoiy masalalar bo‘yicha 
loyihalar ishlab, ular orqali ilmiy bilimlarni o‘zlashtiradilar. Bu metod o‘quvchilarga nazariy bilimlarni amaliyotga 
qo‘llashga yordam beradi. 

AQShda STEM ta’limi fanlar, texnologiya va matematikaning integratsiyasini ta’minlaydi, bu o‘quvchi
larda multidistsiplinar yondashuvni shakllantiradi [4]. Finlandiya ta’lim tizimi ta’lim berish va o‘quvchilarning 
ilmiy kompetensiyalarini shakllantirishda yuqori sifatga ega. Finlandiya o‘qituvchilari yuqori malakali va ilmiy 
metodologiyalarni chuqur o‘rgangan pedagoglar hisoblanadi. Finlandiya ta’lim tizimida o‘quvchilarga o‘z bilim
larini amaliyotda qo‘llash va ijtimoiy masalalarni yechish imkoniyati beriladi. O‘quvchilar ilmiy laboratoriyalarda 
ishlash, ilmiy izlanishlar o‘tkazish, ilmiy tasavvurlarni shakllantirish va yaratish imkoniyatiga ega. Yaponiyada 
ta’lim tizimi an’anaviy va zamonaviy metodlarni birlashtiradi. Yapon ta’limi o‘quvchilarga yuqori darajadagi 
bilimlarni o‘rganish, mantiqiy fikrlash va amaliy yondashuvlarni rivojlantirishga qaratilgan. Yaponiyada tabiiy 
fanlarni o‘qitishning asosiy maqsadi o‘quvchilarga ilmiy tafakkur, kuzatish va eksperimentlarni to‘g‘ri amalga 
oshirishni o‘rgatishdir. Ilmiy va texnologik fanlarni o‘rganishda o‘quvchilarni ijodiy fikrlash va muammolarni hal 
qilishga rag‘batlantiradi. Zamonaviy ta’lim tizimi va xorijiy (AQSh, Finlandiya, Yaponiya kabi) ta’lim tizimlari 
birbiridan bir qator jihatlar bilan farqlanadi.

Metodologiya jihatidan, zamonaviy ta’lim tizimida konstruktivizm, amaliy metodlar, interfaol ta’lim va 
raqamli texnologiyalardan keng foydalaniladi. Xorijiy ta’lim tizimlarida esa proyektga asoslangan ta’lim, STEM 
yo‘nalishlari, ijtimoiyo‘rganish uslublari va kreativlikka e’tibor qaratiladi. O‘qituvchining roli zamonaviy ta’limda 
yo‘lyo‘riq ko‘rsatuvchi, yordamchi va o‘quvchilarga yo‘naltiruvchi sifatida namoyon bo‘lsa, xorijiy tizimlarda u 
mentor, qo‘llabquvvatlovchi va bilimlarni amaliyotda namoyon qiluvchi shaxs sifatida faoliyat yuritadi. Ilmiy 
faoliyatda zamonaviy ta’limda eksperimentlar, amaliyotlar va ilmiytajriba ishlari ustuvor ahamiyat kasb etsa, 
xorijiy tajribalarda ilmiy izlanishlar, amaliy loyihalar va jamoaviy ishlar orqali o‘rganish keng qo‘llaniladi. O‘quv
chilarning roli ham farqlidir: zamonaviy tizimda ular faol ishtirokchi sifatida ilmiy faoliyatga jalb etilgan bo‘lsa, 
xorijiy tizimlarda tanqidiy fikrlash, ijtimoiy faoliyat va o‘zaro ta’limga asoslangan o‘quvchi modeli shakllangan. 
Texnologiyalardan foydalanish zamonaviy ta’limda raqamli ta’lim platformalari va interfaol texnologiyalar orqali 
amalga oshiriladi. Xorijiy ta’lim tizimlari esa STEM yo‘nalishidagi texnologik infratuzilma va innovatsion metodlar 
bilan ajralib turadi.

 Zamonaviy ta’lim tizimlari ko‘proq o‘quvchilarning faol ishtirokini va amaliy faoliyatni rivojlantirishga 
qaratilgan bo‘lsa, xorijiy tizimlar o‘quvchilarga ilmiy g‘oyalarni o‘zgartirish, yangi bilimlar yaratish va mustaqil 
izlanishlarga rag‘batlantiradi. O‘zbekiston ta’lim tizimida ham bu metodologiyalardan foydalanish, o‘quvchilarda 
ilmiy tafakkurni rivojlantirishga imkon yaratadi.

XULOSA VA TAKLIFLAR
Boshlang‘ich ta’lim bosqichida o‘quvchilarning kompetensiyalarini shakllantirish va rivojlantirish, avvalo, 

ta’lim jarayonining mazmuni, metodikasi va tashkiliypedagogik shartlariga bevosita bog‘liqdir. Tadqiqot natijalari 
shuni ko‘rsatadiki, kompetensiyaviy yondashuv asosida tashkil etilgan ta’lim o‘quvchilarning mustaqil fikrlash, 
ijodiy yondashuv, kommunikativ va ijtimoiy faolligini kuchaytirishga xizmat qiladi. Ayniqsa, o‘qituvchining kasbiy 
salohiyati, darsning didaktik qurilishi, ta’lim muhiti va metodik ta’minot kabi omillar bu jarayonning samarador
ligini belgilaydi. 

Shuningdek, o‘quvchilarning yosh va individual xususiyatlariga moslashtirilgan mashg‘ulotlar, interaktiv 
metodlar, loyiha va guruhli ishlar orqali ularning amaliy ko‘nikmalarini shakllantirishga alohida e’tibor qaratilishi 
lozim. Shu asosda quyidagi takliflarni ilgari surish mumkin:

1) boshlang‘ich ta’lim dasturlariga kompetensiyalarni shakllantirishga xizmat qiluvchi topshiriq va faoliyat 
turlarini kiritish;

2) o‘qituvchilar uchun muntazam ravishda metodik seminar va amaliy treninglar tashkil etish;

3) darslarda muammo asosida o‘qitish, ijodiy fikrlash va real hayotiy vazifalarni hal qilishga yo‘naltirilgan 
metodik yondashuvlarni keng joriy etish;

4) o‘quv muhitini zamonaviy texnologiyalar bilan boyitish orqali o‘quvchining faolligini rag‘batlantirish. Mazkur 
takliflar boshlang‘ich ta’limda kompetensiyaviy yondashuvni amaliyotga chuqurroq integratsiya qilish 
imkonini beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

